
  1.	Անհրաժեշտությունը
Նախագծի անհրաժեշտությունը պայմանավորված է ՀՀ Արմավիրի մարզի Նոր Կեսարիա համայնքի միջնակարգ դպրոցի և Հայկավան համայնքի մշակույթի տան տանիքի վերանորոգման ծրագրերի իրականացված աշխատանքների դիմաց չվճարված հինգ տոկոսի ֆինանսավորմամբ, ինչը հնարավորություն կտա ՀՀ Արմավիրի մարզպետարանին կատարել պայմանագրային պարտավորությունները և խուսափել դատական գործընթացից (դրանից բխող հավելյալ ծախսերից):

1. Ընթացիկ իրավիճակը և խնդիրները
	Կառավարության 2017թ.մարտի 30-ի թիվ 426 որոշմամբ ՀՀ Արմավիրի մարզպետարանին հրատապ լուծում պահանջող ծրագրերի իրականացման համար, աjդ թվում Հայկավան համայնքի մշակույթի տան վերանորոգման և Նոր Կեսարիա համայնքի միջնակարգ դպրոցի վերանորոգման համար հատկացված գումարների շրջանակներում կնքված պայմանագրերի 4.6 կետի 5-րդ ենթակետի համաձայն` մինչև հանձնման-ընդունման արձանագրությունն ստորագրելը, N ԱՄ ՀԲՄԱՇՁԲ-17/6-5 պայմանագրով` 19 439 994 (տասնինը միլիոն չորս հարյուր երեսունինը հազար ինը հարյուր ինսունչորս) ՀՀ դրամ և  N ԱՄ ՀԲՄՇՁԲ-17/6-2 պայմանագրով` 30 800 000 (երեսուն միլիոն ութ հարյուր հազար) ՀՀ դրամ աշխատանքների ընդհանուր գումարի  հինգ տոկոսը չի վճարվել կապալառուին, քանի որ աշխատանքների կատարման ժամկետը 15.12.2017թ կնքված համաձայնագրերով երկարաձգվել է մինչև 03.04.2018թ: 
[bookmark: _GoBack]ՀՀ Քաղաքացիական օրենսգրքի 700-րդ հոդվածի 1-ին մասի համաձայն՝ կապալի պայմանագրով մի կողմը (կապալառուն) պարտավորվում է մյուս կողմի (պատվիրատուի) առաջադրանքով կատարել որոշակի աշխատանք և դրա արդյունքը սահմանված ժամկետում հանձնել պատվիրատուին, իսկ պատվիրատուն պարտավորվում է ընդունել աշխատանքի արդյունքը և վարձատրել դրա համար, իսկ 709-րդ հոդվածի 1-ին մասի համաձայն՝ պատվիրատուն պարտավոր է պայմանավորված գինը կապալառուին վճարել աշխատանքի արդյունքները վերջնական հանձնելուց հետո: ՀՀ Արմավիրի մարզպետարանի և կապալառուներ՝ Արթմաշին  ՍՊԸ-ի և Լուսի-Արեգ ՍՊԸ-ի միջև կնքված պայմանագրերի 8.4 կետի համաձայն՝ պայմանագրի հետ կապված վեճերը ենթակա են քննության Հայաստանի Հանրապետության դատարաններում: Հաշվի առնելով, որ պատվիրատուն ՀՀ Արմավիրի մարզպետարանն է, ուստի վերջինս է կրում պայմանագրից բխող պարտավորությունների չկատարման պատասխանատվությունը:
	Քանի որ, 03.04.2018թ դրությամբ արդեն իսկ  կապալառու կազմակերպությունների կողմից  պայմանագրով նախատեսված աշխատանքները ավարտվել են ամբողջ ծավալով, անհրաժեշտ է վճարել կապալառու կազմակերպություններին:

3. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է տարածքային կառավարման և զարգացման նախարարությունը։
 4.	Ակնկալվող արդյունքը
Նախագծի ընդունմամբ կապալառու կազմակերպություններին կվճարվի կատարված աշխատանքի համար:
















ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:


Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

